
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 31.07.2020. 
XXX XXX
E-mail: XXX-XXX@live.com 

PREDMET:  Evropska omladinska kartica, mišljenje – dostavlja se
VEZA:          Vaš  akt od 22.07.2020.
Agencija za zaštutu ličnih podataka (u daljem tekstu: Agencija) je zaprimila Vaš akt, datum veze, u kojem navodite da je PRONI - Centar za omladinski razvoj, nevladina organizacija sa 22 godine iskustva u radu sa mladima, te da ste od decembra 2019. godine jedini ovlašteni zastupnik za program Evropske omladinske kartice (EYC). Navodite da je EYC „benefit kartica za mlade koja omogućava svim BiH građanima i građankama uzrasta 15-30 godina da koriste popuste u BiH i preko 70 hiljada popusta u čitavoj Evropi.“
Također, navodite da je BiH jedna od 21 zemlje potpisnice EYC, kao i da bi program EYC planiran da krene 12.08.2020. 

U aktu veze navodite:„Korisnici kartice će aplicirati sa ličnim podacima putem stranice www.omladinskakartica.ba/kartica gdje ćemo prikupljati podatke:Ime i prezime, datum rođenja, broj telefona, e-mail adresu, mjesto stanovanja i poštanski broj. Uz ove podatke tražimo da su korisnici saglasni sa Opštim uslovima poslovanja, Izjavom o zaštiti podataka i saglasnost za prosljeđivanje i korištenje podataka.... Kartica će biti u digitalom formatu dostupna putem mobilne aplikacije a korisnici će koristiti njene benefite pokazivanjem iste kartice sa unikatnim kodom svakog korisnika.“
S tim u vezi, interesuje Vas koje mjere bi trebali preduzeti prije početka samog programa i na koji način bi trebali sarađivati sa Agencijom.
Na osnovu člana 40. stav (2) tačka g) Zakona o zaštiti ličnih podataka, daje se:

MIŠLJENJE

Zakon o zaštiti ličnih podataka (“Službeni glasnik BiH”, broj: 49/06, 76/11 i 89/11), (u daljem tekstu: Zakon) je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije. 

Osnovni pojmovi definisani u članu 3. Zakona, imaju sljedeće značenje:

„lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica“,

 „nosilac podataka je fizičko lice čiji se identitet može ustanoviti ili identifikovati, neposredno ili posredno, naročito na osnovu jedinstvenog matičnog broja te jednog ili više faktora karakterističnih za fizički, fiziološki, mentalni, ekonomski, kulturni ili socijalni identitet tog lica“,
„obrada ličnih podataka podrazumijeva bilo koju radnju ili skup radnji koje se vrše nad podacima, bilo da je automatska ili ne, a posebno prikupljanje, unošenje, organizovanje, pohranjivanje, prerađivanje ili izmjenu, uzimanje, konsultiranje, korištenje, otkrivanje prenosom, širenje ili na drugi način omogućavanje pristupa podacima, svrstavanje ili kombinovanje, blokiranje, brisanje ili uništavanje“,
„kontrolor je svaki javni organ, fizičko ili pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa“

Shodno navedenim definicijama PRONI Centar za omladinski razvoj je kontrolor koji obrađuje lične podatke bh građana/ki uzrasta od 15 do 30 godina koji su korisnici EYC.
Članom 4. Zakona  propisani su osnovni principi obrade ličnih podataka kojih su obavezni da se pridržavaju svi kontrolori. U tački a) navedenog člana propisano je da je kontrolor obavezan obrađivati lične podatke na pravičan i zakonit način, 
Obrada ličnih podataka od strane kontrolora pravična je i zakonita, ukoliko obradu ličnih podataka vrši na osnovu saglasnosti nosioca podataka u skladu sa članom 5. Zakona ili bez saglasnosti nosioca podataka ako je ispunjen jedan od uslova iz člana 6. Zakona. 
U ovom slučaju  obrada se vrši na osnovu saglasnosti nosilaca ličnih podataka koji apliciraju za izdavanje kartice.
Kako sami navodite, da bi neko bio korisnik EYC, mora popuniti prijavni obrazac i dati svoje lične podatke. Istovremeno u prijavnom obrascu bi morali biti navedeni i svi uslovi pod kojima se kartica izdaje, kako i na koji način se koristi, koliko dugo se čuvaju podaci, u koju svrhu će se koristiti itd.
Osim principa pravičnosti i zakonitosti, kontrolori su dužni poštovati i druge principe propisane članom 4. Zakona i to: ograničenje svrhe (obrada ličnih podataka može vršiti samo u svrhu zbog koje su podaci prikupljeni); princip mjere i obima (obrada ličnih podataka samo u mjeri i obimu koji je neophodan za ispunjenje određene svrhe); princip autentičnosti i tačnosti (obrada samo autentičnih i tačnih ličnih podataka, te ažuriranje kada je to potrebno); vremenski princip (obrada ličnih podataka samo u vremenskom periodu koji je neophodan za ispunjenje svrhe u koju su podaci prikupljeni).
Dakle, jedna od obaveza kontrolora je da lične podatke obrađuje samo u mjeri i obimu koji je neophodan za ispunjenje određene svrhe. 

U aktu veze navodite da ćete obrađivati: ime i prezime, datum rođenja, broj telefona, e-mail adresu, mjesto stanovanja i poštanski broj. Odluku, da li su navedeni podaci neophodan obim podataka da bi se postigla svrha izdavanja kartice ili bi se svrha mogla postići i na drugi način, treba da donese  PRONI Centar za omladinski razvoj.
Kod odlučivanja da li će se vršiti obrada određenog ličnog podatka korisnika kartice, mora se uzeti u obzir neophodnost takve obrade, tj. stvarna potreba, kao uslov za obradu tog ličnog podatka, kada ista nije propisana zakonom.
Pravo i obaveza PRONI Centra za omladinski razvoj kao, izdavaoca kartice, je da utvrdi uslove za izdavanje i korištenje kartice, pri čemu je dužan koristiti način i sredstva koja su primjerena i neophodna da se ta obaveza i izvrši, kao i da se spriječi, eventualna, zloupotreba predmetnih kartica.
S tim u vezi, PRONI Centar za omladinski razvoj, kao kontrolor, mora ispoštovati i druge obaveze koje su propisane Zakonom, a naročito u pogledu  sigurnosti podataka koje obrađuje. Shodno članu 11. kontrolori su dužni donijeti Plan sigurnosti ličnih podataka, kojim će propisati tehničke i organizacijske mjere za sigurnost ličnih podataka. Bliže odredbe o ovim mjerama su propisane Pravilnikom o načinu čuvanja i posebnim mjerama tehničke zaštite ličnih podataka („Službeni glasnik BiH“ broj: 67/09)

Shodno članu 13. i 14. Zakona, kontrolori su dužni uspostaviti i voditi evidencije o zbirkama ličnih podataka koje vode u okviru svoje djelatnosti ili nadležnosti, te ih, na propisanom obrascu, dostaviti Agenciji radi objedinjavanja u Glavni registar.  

Više informacija i sve relevantne propise, pravilnike, obrazac evidencije, kao i mišljenje pod nazivom:„Obaveze privatnih firmi u BiH prema Aagenciji za zaštitu ličnih podataka“, možete pronaći na službenoj web stranici Agencije www.azlp.ba.   
S poštovanjem,
Dostaviti:





          D I R E K T O R 
- naslovu 

- spis predmeta                                                                     Petar Kovačević
Sarajevo-Сарајево, Dubrovačka broj 6 – Дубровачка број 6  

 tel/тел +387 33 726-250,  faks/факс +387 33 726-251 

